
Kaveri Stotram

કાવેરીસ્તોત્રમ્

શ્રીઃ ।
શ્રીવેઙ્કટેશાય નમઃ ।
સહ્યાચલસમુદ્ભૂતે! સજ્જનસમૂહસંસેવ્યમાને!
સુશિષ્યસમાજ સમાવૃતકુમ્ભસમ્ભવસકલસરિત્સલિલ
સમ્પૂરિતકલશમુખાત્સમીર- સહાયેન રસાયાં સંસરમાણે!
સન્તતવીચીસમૂહસઞ્ચાલિત પરિસરે ! રથગતિરિવ પ્રવાહ
વેગગમ્યમાને ઘૃતઘનીભૂતફેનપઙ્ક્તિપરિવૃતે ! અમ્ભોધિ
નિલયમકરમત્સ્યકચ્છપાદિ જલજન્તુસમૂહાવૃતે!
યુવતિમનઃ સમાનાગાધે! મહાપુરુષનિભગામ્ભીર્ય
ધુરન્ધરહૃદછટાશ્રીયમાણેઙ્ગુલાપુઞ્જકુસુમસિન્ધૂર -
કષાય-કુઙ્કુમ -કિંશુકસમ્ભ્રાજમાનપુણ્યસલિલસમૂહે  !
સન્ધ્યારાગ-સમાનપૂરસમ્પૂર્ણે!
પ્રવાહવેગગમનાગમનપ્રદક્ષિણેન ચક્ર ભ્રમસમ
ભજનશીલભઙ્ગ્યાકથનનરૂપકલકલાલાપ
વ્રજસમાજે સદા સર્વેશ્વરધ્યાનપરાયણ
મુનિબૃન્દનિષેણ્યમાણપુલિનવીથિકામહોન્નતે,
હેમાવતી-કપિલા-સુજ્યોતિકા-કનકા-ભવાની-મણિમુક્તા-આમ્રવતીભિઃ
પુણ્યસરિદ્ભિઃ આલોકૈર્મૌક્તિકપડ્ક્તિભિરિવાવેક્ષ્યમાણાભિઃ પૂજ્યમાને !
નારીકેલ-જમ્બીર-રસાલ-નારઙ્ગ -પનસ-આમલક-તિન્ત્રિણી-મધુક-
કદલી-ક્રમુકવનસમૂહૈઃ, કલ્પવીથિકાસમાનૈઃ,
કૂશ્માણ્ડ-પટોલિકા- રક્તમૂલ-ઉર્વારુક-કારવલ્યાદિ
વિચિત્ર નાના લતાભિઃ કલ્પવલ્લીભિરિવ ફલિતાભિઃ,
ઇક્ષુસમૂહાક્રાન્તોદ્યમાનસમૂહૈઃ, નન્દનવનસમાનૈઃ,
સારસ- હંસ-ચક્રવાક-પિક-જલકુક્કુટાદિ
મઞ્જુનિનદપક્ષિગણસઙ્કુલૈઃ , સર્પગતિભિરિવ રોચમાનાભિઃ,

વ્યામે વ્યોમે કુલ્યાભિઃ, અનવચ્છિન્ન વિચિત્રશલિચતુરસ્રાલિ
સંરવૈઃ, મેરુમરકતશ્યામાભિરિવ શ્યામાયમાનૈઃ, પદે પદે
હરિહરમન્દિરાશ્રયબ્રહ્મવાદિભિઃ યતિવરૈઃ વ્યાસસમાનૈઃ, ક્રોશે
ક્રોશે અગ્રહારવીથિષુ સ્થિતૈઃ બ્રાહ્મણૈઃ, વેદશાસ્ત્રપારગૈઃ,
વસિષ્ઠોપમાનૈઃ, પુત્રપૌત્રાદિ ભાગ્યપરિવૃતૈઃ
લલાનારત્નૈઃ, લક્ષ્મ્યાતુલિતૈઃ, શ્રીરઙ્ગપઞ્ચનદાદિ
પુણ્યક્ષેત્રૈઃ, અમરાવતીસમાનસજ્જનસમૂહાશ્રયત્રિશિરપુરાદિ
ચિત્રનગરૈઃ, કાશ્મીરદેશસમાનચોલદેશાન્તદેશૈઃ,
અન્યૈઃ વિચિત્રૈશ્ચ પ્રદીપ્યમાન- વરયુગ્મતટે
પુલિનોત્પન્નકુશ-કાશ-વેણુ-વેત્ર-ઇક્ષુ વિચિત્ર કૃષ્ણ-

શકુનવંશકુઞ્જેષુ ઉષિતૈઃ, ગજવરાહશાર્દૂલ સારઙ્ગાદિભિઃ
નગોપમાનૈઃ, ક્ષીરાબ્ધિરિવ સમૂલાલોડ્યમાને સહ્યમલક પાક
પયોધિમધ્યે ભૂમ્યાસ્તટલગ્નમૌક્તિકપડ્ક્ત્તિરિવ રાજમાને,
વિષ્ણુમાયેવ સકલસુરાસુરેખ બુધ્યમાનપરિમિતશક્તિકે,
પદમવેક્ષણેન શ્રિયં, વાણીવ વિદ્યા, ગૌરિવ સામ્રાજ્યં
ચ ભજન્તી પુનઃપુનઃ દાતુમુલ્લાસવતિકે શ્રીવલ્લભપ્રિયે,
ગન્ધર્વાદિ યક્ષ-સિદ્ધ-સાધ્ય -કિન્નર-કિમ્પુરુષે
વિદ્યાધરોઽપ્સરોભિઃ ગીયમાનકલ્યાનગુણગણનિલયે, તૌલિકે માસિ
ગઙ્ગાદિ  સર્વતીર્થૈઃ, બ્રહ્મવિષ્ણુરુદ્રાદિ દેવગણૈઃ, અર્યમાદિ
પિતૃગણૈઃ, સનકાદિભિસ્સિદ્ધગણૈઃ, ભરદ્વાજાદિ ઋષિગણૈઃ,
પ્રહ્લાદસુરગણૈઃ, સર્વજનૈશ્ચાવગાહમાને ત્રિલોકપાવની કાવેરી
ભુવિ વિજયસે! વિજયસે! સુદૂરં પાપાનાં કલુષનિચયા॥
ઇતિ કાવેરીસ્તોત્રં સમ્પૂર્ણમ્ ।

